
ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ 

ᔫᓂ 13-14, 2014 
 

ᐆᒪᔪᓕᕆᔨᕐᔪᐊᓂ ᑲᑎᒪᔩᑦ ᐊᒻᒪᓗ ᐃᖅᑲᓇᐃᔭᕐᑏᑦ ᐅᐸᑦᓯᒪᔪᑦ 
 

ᒥᑭᔾᔪᒃ ᐋᑲᕙᒃ   ᐃᑦᓯᕙᐅᑕᖅ-ᐊᖓᔪᖄᕕᒃ ᐊᖓᔪᖃᐅᑎᓄᑦ 
ᐲᑕ ᐊᕙ   ᑲᑎᒪᔨᐅᖃᑕᖅ 
ᐲᑕ ᖃᔫᑎᓐᓄᐊᖅ ᐊᖓᔪᑦᑎᖅ ᑲᑎᒪᔨᐅᖃᑕᖅ 
ᒫᓇᓯ ᐊᐅᓪᓚᕿᐊᖅ  ᑲᑎᒪᔨᐅᖃᑕᖅ 
ᕋᐃᒪᓐ ᓂᖏᐅᑦᓯᐊᖅ  ᑲᑎᒪᔨᐅᖃᑕᖅ 
ᕗᐃᓐᔅᑕᓐ ᕕᓚᑐᕆ  ᑲᑎᒪᔨᐅᖃᑕᖅ 
ᔨᒻ ᓅᑉᐳᓪ   ᐊᖓᔪᖄᕕᒃ ᐊᐅᓚᓂᖏᓐᓄᑦ 
ᑏᕝ ᕌᔾᔪᔅ   ᑐᑭᒧᐊᕐᑎᑦᓯᔨ, ᑮᓇᐅᔭᓕᕆᓂᕐᒧᑦ ᐊᒻᒪᓗ ᐸᐃᑉᐹᓕᕆᓂᕐᒧᑦ 
ᐋᑕᒻ ᓯᓇᐃᑦᒥᓗᕐ   ᑐᑭᒧᐊᕐᑎᑦᓯᔨᐅᑲᐃᓐᓇᕐᑐᖅ, ᐆᒪᔪᕐᓂᒃ ᐊᐅᓚᑦᓯᓂᕐᒧᑦ 
ᕇᐱᑲ ᔨᐊᐱᓴᓐ   ᐆᒪᔪᓕᕆᔨ 
ᓕᐊᔅᓕ ᕕᐅᕈ   ᐆᒪᔪᓕᕆᔨ 
ᒪᐃᑯᓪ ᑎ’ᐃᓴ   ᒪᓕᒐᓕᕆᔨ 
ᐄᕕ ᐊᒪᕈᐊᓕᒃ   ᑐᓵᔨ 
ᓛᓱᕋᔅ ᐋᕆᐊᒃ   ᑐᓵᔨ 

 
ᐊᓯᖏᑦ ᐱᖃᑕᐅᔪᑦ / ᓈᓚᒋᐊᕐᓯᒪᔪᑦ 
 

ᓵᕐᓚᑦ ᓵᑭ   ᐃᒪᕐᒥᐅᑕᓕᕆᔩᑦ ᑲᓇᑕᒥ 
ᐃᐅᕆᒃ ᑳᓐ   ᐃᒪᕐᒥᐅᑕᓕᕆᔩᑦ ᑲᓇᑕᒥ 
ᒋᓕᓐ ᕗᐃᓕᐊᒻᔅ   ᓄᓇᕗᑦ ᑐᖖᒐᕕᒃ ᑎᒥᖓᑦ 
ᓯᐅ-ᓕᖕ Hᐋᓐ   ᑲᓇᑕᒥ ᐆᒪᔪᓕᕆᔨᕐᔪᐊᑦ 
ᒫᒃ ᒫᓗᕆ   ᑲᓇᑕᒥ ᐆᒪᔪᓕᕆᔨᕐᔪᐊᑦ 
ᓯᐊᔅ ᕋᐃᓐHᐋᕐᑦ   ᓄᓇᕗᑦᒥ ᑭᓱᑐᐃᓐᓇᕐᓂᒃ ᖃᐅᔨᒪᒐᓱᐊᕐᓂᕐᒧᑦ ᐸᕐᓇᒍᑏᑦ 

 
 
1. ᐱᒋᐊᕐᑐᑦ ᐊᒻᒪᓗ ᒪᑐᐃᕐᓯᒍᑦ ᑐᑦᓯᐅᑦ 
 
2. ᒪᑐᐃᕐᑎᓪᓗᒍ ᐅᖃᐅᓯᑦᓴᑦ 
 
3. ᑲᑎᒪᔾᔪᑎᑦᓴᑦ:  ᕿᒥᒡᕈᔭᑦ ᐊᒻᒪᓗ ᐊᖏᕐᑕᑦ 
 
ᐱᒋᐊᕐᑎᑕᐅᕗᖅ ᐃᒫᒃ ᑲᑎᒪᔩᑦ ᐊᖏᕈᒪᓪᓗᑎᒃ ᑲᑎᒪᔾᔪᑎᑦᓴᓂᒃ ᑕᐃᒫᒃ ᑎᑎᕋᕐᓯᒪᒻᒪᑕ.  ᐱᖁᔨᕗᖔᕈᑦ RM002-
2011-01 
 
4. ᐊᑲᐃᓪᓕᐅᕈᑏᑦ ᐱᖃᖃᑕᐅᓂᕐᒧᑦ 
 
ᑲᑎᒪᔨ ᒫᓇᓯ ᐊᐅᓪᓚᕿᐊᖅ ᓇᓗᓇᐃᕐᓯᓚᐅᕐᐳᖅ ᑐᖏᓕᕆᔭᐅᒐᒥ ᐃᑦᓯᕙᐅᑕᕐᒧᑦ ᐅᕙᓂ ᕿᑭᖅᑖᓗᒃᒥ 
ᐃᖃᓗᓕᕆᓂᕐᒧᑦ ᑲᑐᔾᔨᖁᑎᒌᑦ 
 
  



5. ᐊᕙᑎᓕᕆᔩᑦ ᑲᓇᑕᒥ:  ᐱᔾᔪᑕᐅᔪᑦ / ᐃᓱᒪᓕᐅᕈᑏᑦ 
ᐊᖏᕐᑕᐅᓂᖏᑦ ᐅᑎᕐᔫᒥᑎᑦᓯᒐᓱᐊᕐᓂᕐᒧᑦ ᑲᒪᔾᔪᑏᑦ ᓇᐅᔭᕚᓂᒃ 
 

ᑲᑎᒪᔩᑦ ᐱᓚᐅᕐᐳᑦ ᐅᓂᒃᑳᒥᒃ ᖃᓄᐃᓯᒪᓂᖏᓐᓄᑦ ᐊᒻᒪᓗ ᐅᓪᓗᒥ ᖃᓄᐃᓕᕐᓂᖏᓐᓄᑦ ᓇᐅᔭᕚᑦ, ᐊᒻᒪᓗ ᑐᑦᓯᕋᐅᒻᒥᒃ 
ᐊᖏᕈᑎᖓᓂᒃ ᐅᑎᕐᔫᒥᑎᑦᓯᒐᓱᐊᕐᓂᕐᒧᑦ ᑲᒪᔾᔪᑎᓂᒃ ᐃᓱᒪᒋᔭᖏᓐᓂᒃ ᐊᕙᑎᓕᕆᔩᑦ ᑲᓇᑕᒥ. 
 
ᐃᓱᒪᓕᐅᕈᑦ 
ᑲᑎᒪᔩᑦ ᐃᓱᒪᓕᐅᓚᐅᕐᑐᑦ ᐅᖓᒡᕙᕆᐊᕈᒪᓪᓗᒍ ᑲᒪᒋᔭᐅᓂᖓ ᑖᑦᓱᒪ ᑕᐃᑯᖓ ᓰᑎᒻᐱᕆ, ᐱᕕᑦᓴᖃᖁᓪᓗᒋᑦ 
ᐊᕙᑎᓕᕆᔩᑦ ᑲᓇᑕᒥ ᐊᓚᒃᑲᐃᓂᕐᒥᒃ ᐅᑯᓂᖓ ᑎᑎᖅᑲᓂᒃ: 

• ᓇᓗᓇᐃᔭᕐᓯᒪᑦᓯᐊᕐᑐᑦ ᓇᐃᓈᕈᑏᑦ, ᐃᓚᐅᓗᑎᒃ ᐃᓄᒃᑎᑐᑦ ᑐᑭᓕᐅᕈᑏᑦ 
• ᓇᓗᓇᐃᔭᐅᑏᑦ ᖃᓄᑐᐃᓐᓇᖅ ᐊᖑᓇᓱᓐᓂᕐᒧᑦ ᒪᓕᒐᕐᓄᑦ ᐃᓱᒪᒋᔭᓄᑦ 
• ᓇᓗᓇᐃᕐᓯᒍᑏᑦ ᐃᒫᒃ ᓇᔪᒐᐅᓗᐊᕐᑐᑦ ᓇᓗᓇᐃᕐᑕᑦ ᐊᖏᕐᑕᐅᒪᒋᐊᖏᑦ ᐱᓗᐊᑦᑕᐃᓕᒡᕕᐅᓗᑎᒃ ᓇᓕᖏᑦ 
• ᐃᑲᔪᕈᑏᑦ ᓇᓗᓇᖖᒋᒍᑎᓄᑦ ᐊᑐᓂᑦ ᖁᓪᓕᓃᑦᑐᓄᑦ 
• ᑎᑎᖅᑲᑦ ᓄᓇᓖᑦ ᐃᑲᔪᕈᑎᖏᑦ 

 
6. ᒥᕐᖑᐃᓯᕐᕕᓕᕆᔩᑦ ᑲᓇᑕᒥ:  ᐱᔾᔪᑕᐅᔪᑦ / ᐃᓱᒪᓕᐅᕈᑏᑦ 
 
ᐅᓂᒃᑳᓂᒃ ᑲᑎᒪᔨᓄᑦ ᑐᓂᓯᔪᖃᓚᐅᖖᒋᑦᑐᖅ. 
 
7. ᐃᒪᕐᒥᐅᑕᓕᕆᔩᑦ:  ᐱᔾᔪᑕᐅᔪᑦ / ᐃᓱᒪᓕᐅᕈᑏᑦ 

a) ᐃᑲᔪᕈᑏᑦ ᐊᒡᕌᒍᑕᒫᑦ ᐅᑭᐅᕐᑕᕐᑐᒥ ᑭᖑᑉᐸᓐᓂᒃ ᖃᐅᔨᓴᕐᑎᓂᒃ (NSRF) ᖃᐅᔨᓴᕐᓂᖏᓐᓂᒃ 
 

ᐃᒪᕐᒥᐅᑕᓕᕆᔩᑦ ᐃᖅᑲᓇᐃᔭᕐᑎᖏᑦ ᐅᓂᒃᑳᓚᐅᕐᑐᑦ ᖃᓄᐃᓯᒪᓂᖓᓂᒃ ᐊᒻᒪᓗ ᐅᓪᓗᒥ ᖃᓄᐃᓕᕐᓂᖓᓂᒃ 
ᐅᑭᐅᕐᑕᕐᑐᒥ ᑭᖑᑉᐸᓐᓂᒃ ᖃᐅᔨᓴᕐᑏᑦ ᖃᐅᔨᓴᕐᓂᖏᓐᓂᒃ, ᐊᒻᒪᓗ ᐊᐱᕆᓪᓗᑎᒃ ᑲᑎᒪᔩᑦ ᑐᓂᓯᒍᓐᓇᕐᒪᖔᑕ 
ᑎᑎᖅᑲᓂᒃ ᐃᑲᔪᕈᑎᓂᒃ ᓈᓴᐃᓂᖏᓐᓄᑦ 2011 ᐊᒡᕌᒍᒥ, ᐅᕝᕙᓘᓐᓃᑦ ᐊᒡᒋᕐᑐᓂ ᐱᖓᓱᓂ ᐊᒡᕌᒍᓂ. 
 
ᐱᖁᔨᕗᖔᕈᑦ (ᐋᕿᑦᑕᖅ ᑲᖖᒍᓇᕐᑐᒃᑯᑦ) 
ᐱᒋᐊᕐᑎᑕᐅᕗᖅ ᐃᒫᒃ ᑲᑎᒪᔩᑦ ᓇᑦᓯᐅᔾᔨᓗᑎᒃ ᑎᑎᖅᑲᓂᒃ ᐃᑲᔪᕈᑎᓂᒃ ᐅᑭᐅᕐᑕᕐᑐᒥ ᑭᖑᑉᐸᓐᓂᒃ ᖃᐅᔨᓴᕐᑏᑦ 
ᖃᐅᔨᓴᕐᓂᖏᓐᓄᑦ ᐊᒡᒋᕐᑐᓂ ᐱᖓᓱᓂ ᐊᒡᕌᒍᓂ, ᐃᒪᐃᑉᐸᑦ ᐊᖏᕐᑕᐅᑉᐸᑕ ᐅᑯᓇᖖᒐᑦ ᓄᓇᕗᑦ ᑐᖖᒐᕕᒃ ᑎᒥᖓᑦ 
ᐊᒻᒪᓗ ᕿᑭᖅᑖᓗᒃᒥ ᐃᖃᓗᓕᕆᓂᕐᒧᑦ ᑲᑐᔾᔨᖃᑎᒌᑦ, ᐊᒻᒪᓗ ᐃᒪᐃᑉᐸᑦ ᐅᑯᐊ ᒪᓕᒃᑕᐅᒋᐊᖃᕐᓗᑎᒃ: 

• ᐃᒫᒃ ᐱᑕᖃᕋᔪᑦᑐᑦ ᓈᓴᐃᓂᐅᑉ ᐋᕿᑦᓯᒪᓂᖏᑦ, ᑕᐃᒫᒃ ᐊᑐᕐᑕᐅᓯᒪᒻᒪᑕ ᓯᕗᓪᓕᕐᓂ ᐱᖓᓲᔪᕐᑐᓂ ᐊᒡᕌᒍᓂ, 
ᐊᓯᔾᔨᖏᓪᓗᒋᑦ ᑕᒫᓂ ᐊᒡᒋᕐᑐᓂ ᐱᖓᓱᓂ ᐊᒡᕌᒍᓂ ᓈᓴᐃᓂᕐᒥ. 

• ᐃᒫᒃ ᐊᔪᖖᒋᒍᑦ ᓈᓴᐃᓂᕐᒥ ᑐᑭᓯᓇᑦᓯᐊᕐᑐᒥᒃ ᐅᖃᕐᓯᒪᓗᓂ ᐱᑕᖃᖖᒋᒋᐊᖓ ᖃᐅᔨᒪᓇᕐᑐᒥᒃ ᐊᑕᓕᕐᑐᒥᒃ 
ᓇᓪᓕᐊᓐᓄᑐᐃᓐᓇᖅ ᐅᒥᐊᕐᔪᐊᒧᑦ ᐅᕝᕙᓘᓐᓃᑦ ᐃᖃᓗᓐᓂᐊᕐᑎᓄᑦ ᐱᖃᑕᐅᔪᓄᑦ ᖃᐅᔨᓴᕐᓂᕐᒥ. 

• ᐃᒫᒃ ᑭᒡᒐᖓᑦ ᐅᑯᐊ ᑲᓇᓐᓇᖓᓂ ᐅᑭᐅᕐᑕᕐᑑᑉ (ᐃᖃᓗᓐᓂ ᐊᓪᓚᒡᕕᒃ) ᐃᒪᕐᒥᐅᑕᓕᕆᔩᑦ ᑲᔪᓯᓗᓂ 
ᑎᒃᑯᐊᕐᑕᐅᒪᓂᕐᒥᒃ ᐃᓚᐅᓗᓂ ᐅᑭᐅᕐᑕᕐᑐᒥ ᑭᖑᑉᐸᓐᓂᒃ ᖃᐅᔨᓴᕐᑎᓄᑦ. 

• ᐃᒫᒃ ᓄᓇᕗᑦ ᑭᒡᒐᖓᑦ (ᐃᖃᓗᓐᓂᐊᕐᑏᑦ ᐅᕝᕙᓘᓐᓃᑦ ᒐᕙᒪᒃᑯᑦ) ᑎᒃᑯᐊᕐᑕᐅᒪᐃᓐᓇᕐᓗᑎᒃ ᐃᓚᐅᓂᕐᒥᒃ 
ᐅᑭᐅᕐᑕᕐᑐᒥ ᑭᖑᑉᐸᓐᓂᒃ ᖃᐅᔨᓴᕐᑎᓄᑦ.  ᐱᖁᔨᕗᖔᕈᑦ RM002-2011-02 

 
b) ᐊᓪᓚᖖᒍᐊᑦ ᖃᐅᔨᓴᕐᑎᒻᒪᕇᑦ ᖃᐅᔨᔭᖏᑦ 

 
ᐃᒪᕐᒥᐅᑕᓕᕆᔩᑦ ᐃᖅᑲᓇᐃᔭᕐᑎᖏᑦ ᐅᓂᒃᑲᐅᔾᔨᓚᐅᕐᐳᑦ ᐅᓪᓗᒥ ᖃᓄᐃᓕᕐᓂᖏᓐᓂᒃ ᐊᓪᓚᖖᒍᐊᑦ ᑎᑎᕋᕐᑕᐅᒪᓂᖏᑦ 
ᐅᑯᓇᓂ CITES, ᐊᒻᒪᓗ ᐅᖃᕐᑐᑎᒃ ᐃᒫᒃ ᕿᒥᒡᕈᔭᐅᒃᑲᓂᕐᓂᐊᕐᒪᑕ ᐊᓪᓚᖖᒍᐊᑦ ᕿᑎᖓᓂ ᔪᓚᐃ.. 
 
  



c) CITES-ᐊᓪᓚᖖᒍᐊᑦ ᐃᓱᒪᓕᐅᕈᑏᑦ ᐊᒻᒪᓗ ᑲᒪᒋᔭᐅᓂᖏᑦ 
 

ᐃᒪᕐᒥᐅᑕᓕᕆᔩᑦ ᐃᖅᑲᓇᐃᔭᕐᑎᖏᑦ ᑐᓂᓯᓚᐅᕐᑐᑦ ᐅᓂᒃᑳᕈᒻᒥᒃ ᐱᓪᓗᒋᑦ ᐅᓪᓗᒥ ᖃᓄᐃᓕᕐᓂᖏᑦ ᐊᓪᓚᖖᒍᐊᑦ 
ᑎᑎᕋᕐᑕᐅᒪᓂᖏᑦ ᐅᑯᓄᖓ CITES, ᐊᒻᒪᓗ ᓇᓗᓇᐃᕐᓯᓪᓗᑎᒃ ᕿᒥᒡᕈᔭᐅᒃᑲᓐᓂᓚᖓᒻᒪᑕ ᐊᓪᓚᖖᒍᐊᑦ ᕿᑎᖓᓂ 
ᔪᓚᐃ. 
 
8. ᐱᓕᕆᒡᕕᖓᑦ ᐊᕙᑎᓕᕆᔩᑦ (ᐊᕙᑎᓕᕆᔩᑦ ᓄᓇᕗᑦᒥ):  ᐱᔾᔪᑕᐅᔪᑦ / ᐃᓱᒪᓕᐅᕈᑏᑦ 
 
ᐅᓂᒃᑳᓂᒃ ᑐᓂᓯᔪᖃᓚᐅᖖᒋᑦᑐᖅ ᑲᑎᒪᔨᓄᑦ. 

 
9. ᓄᓇᕗᑦ ᑐᖖᒐᕕᒃ ᑎᒥᖓᑦ ᐆᒪᔪᓕᕆᔨᖏᑦ:  ᐱᔾᔪᑕᐅᔪᑦ / ᐃᓱᒪᓕᐅᕈᑏᑦ 
 
ᐅᓂᒃᑳᓂᒃ ᑐᓂᓯᔪᖃᓚᐅᖖᒋᑦᑐᖅ ᑲᑎᒪᔨᓄᑦ. 
 
10. ᐆᒪᔪᓕᕆᔨᕐᔪᐊᓂ ᑲᒪᒋᔭᑦᓴᑦ:  ᐱᔾᔪᑕᐅᔪᑦ / ᐃᓱᒪᓕᐅᕈᑏᑦ 

a)  ᒥᐊᓕᒐᕐᓄᑦ ᖁᑦᓯᑦᑐᖅᒥ ᑐᒃᑐᕋᓛᑦ ᐊᒻᒪᓗ ᖁᖅᓗᖅᑐᖅ ᒥᒃᓵᓂ ᑐᒃᑐᐃᑦ ᐃᓱᒪᒋᔭᑦ ᑎᑎᕋᕐᑕᐅᓂᕐᒥᒃ 
 

ᑲᑎᒪᔩᑦ ᑐᓴᕐᑎᑕᐅᓚᐅᕐᐳᑦ ᒥᐊᓕᒐᕐᓂ ᐃᖃᓗᓕᕆᔩᑦ ᐊᒻᒪᓗ ᐆᒪᔪᓕᕆᔩᑦ ᑐᑦᓯᕋᕐᒪᑕ ᑎᑎᕋᕐᑕᐅᖁᓪᓗᒋᑦ ᖁᑦᓯᑦᑐᖅᒥ 
ᑐᒃᑐᕋᓛᑦ ᐊᒻᒪᓗ ᖁᖅᓗᖅᑐᖅ ᒥᒃᓵᓂ ᑐᒃᑐᐃᑦ ᐃᒪᐃᑦᑑᓗᒋᑦ ᓄᖑᓕᕐᓱᕆᔭᑦ ᐅᕝᕙᓘᓐᓃᑦ ᐅᓗᕆᐊᓇᕐᑐᒦᑦᑐᑦ.  
ᐃᖅᑲᓇᐃᔭᕐᑏᑦ ᐅᖃᐅᔾᔭᐅᓚᐅᕐᑐᑦ ᑲᑎᒪᔨᓂᒃ ᑐᓴᐅᒪᑎᑦᓰᓐᓇᖁᔭᐅᓪᓗᑎᒃ ᖃᓄᐃᓕᖓᓕᕐᒪᖔᑦ ᑎᑎᕋᕐᑕᐅᒐᓱᐊᕐᑐᑦ, 
ᐃᓛᒃ ᑲᑎᒪᔩᑦ ᑎᑎᕋᕈᒪᑐᐃᓐᓇᕆᐊᖃᕐᒪᑕ ᐅᓂᒃᑳᒥᒃ ᐊᑭᓂᐊᕐᓗᒋᑦ ᑎᑎᕋᕐᑕᐅᖁᔭᐅᓂᖏᑦ ᑖᒃᑯᐊ ᒥᐊᓕᒐᕐᓂ 
ᐃᖃᓗᓕᕆᔩᑦ ᐊᒻᒪᓗ ᐆᒪᔪᓕᕆᔩᑦ ᑲᔪᓯᒐᓱᐊᕐᐸᑕ ᑎᑎᕋᕐᑕᐅᒃᑲᐃᓂᕐᒥᒃ. 
 

b)  ᕿᒥᒡᕈᓂᖅ ᐊᒻᒪᓗ ᐊᑐᓕᖁᔭᑦ ᐱᓪᓗᒋᑦ ᐆᒪᔪᓕᕆᔨᕐᔪᐊᓂ ᒫᓐᓇᐅᓂᖓᓂ ᐊᐃᕝᕕᐊᑎᑦᓯᓂᕐᒧᑦ 
ᑕᑯᕚᑦᓴᓂᒃ ᐊᑐᐊᒐᖏᑦ 
 

ᐆᒪᔪᓕᕆᔨᕐᔪᐊᑦ ᐃᖅᑲᓇᐃᔭᕐᑎᖏᑦ ᐅᓂᒃᑳᓚᐅᕐᑐᑦ ᑲᑎᒪᖃᑎᖃᕐᓂᕋᒥᒃ ᐊᐅᓚᑦᓯᖃᑕᐅᔪᓂᒃ ᑎᑎᕋᕋᓱᐊᕐᑐᒋᑦ ᓄᑖᑦ 
ᐊᐃᕝᕕᐊᑎᑦᓯᓂᕐᒧᑦ ᑕᑯᕚᑦᓴᓂᒃ ᐊᑐᐊᒐᐃᑦ, ᑖᒃᑯᐊ ᐅᓪᓗᒥ ᓄᑖᖖᒍᕆᐊᕐᑕᐅᒐᓱᐊᕐᑐᑦ ᑐᖖᒐᕕᒋᓪᓗᒍ ᒪᓕᒐᓕᕆᔨᐅᑉ 
ᐅᖃᐅᔾᔨᒋᐊᕈᑎᖓ. 
 
ᑲᑎᒪᔩᑦ ᑐᓴᕐᑎᑕᐅᓚᐅᕐᑐᑦ ᑐᓂᓯᒋᐊᖃᕐᒪᑕ ᑐᓴᕐᑎᑦᓯᒍᒻᒥᒃ ᐊᐅᓪᓛᑎᑦᓯᔨᓄᑦ ᐊᒻᒪᓗ ᐊᖑᓇᓱᒃᑏᑦ ᐊᒻᒪᓗ 
ᒥᑭᒋᐊᕐᓂᐊᕐᑏᑦ ᑎᒥᖏᓐᓄᑦ ᑕᒪᓐᓇ ᑐᑦᓯᕋᐅᑦ ᐃᒐᓱᐊᕈᑎᓂᒃ ᑕᑯᕚᑦᓴᓂᒃ ᐊᖑᓇᓱᒃᑲᐃᓂᕐᒧᑦ ᐊᔪᖖᒋᒍᑎᓂᒃ 
ᑭᖑᕙᕆᐊᕐᑕᐅᒻᒪᑦ ᑎᑭᒐᓱᐊᕐᓂᖓᓂ ᓰᑎᒻᐱᕆ. 
 

c)  ᖃᓄᐃᓕᕐᓂᖏᑦ ᐅᕙᖖᒐᑦ ᐅᖃᐅᔾᔨᒋᐊᕐᑏᑦ ᑲᑎᒪᔨᕋᓛᑦ ᐃᑲᔪᕐᑎᒌᓐᓂᒃᑯᑦ ᐆᒪᔪᕐᓂᒃ ᐊᐅᓚᑦᓯᓂᕐᒧᑦ 
(ACCWM) - ᑎᑎᕋᕆᐊᖓᕐᑕᑦ ᑐᒃᑐᓂᒃ ᐊᐅᓚᑦᓯᓂᕐᒧᑦ ᐸᕐᓇᒍᑏᑦ 
 

ᐆᒪᔪᓕᕆᔨᕐᔪᐊᑦ ᐃᖅᑲᓇᐃᔭᕐᑎᖏᑦ ᐅᓂᒃᑳᓚᐅᕐᑐᑦ ᑲᑎᒪᔨᓄᑦ ᐱᓪᓗᒋᑦ ᐱᕙᓪᓕᐊᔭᐅᓂᖏᑦ ᐊᐅᓚᑦᓯᓂᕐᒧᑦ 
ᐸᕐᓇᒍᑏᑦ, ᐊᒻᒪᓗ ᑲᑎᒪᔨᓄᑦ ᐊᖏᕐᑕᐅᖁᔨᓪᓗᑎᒃ ᑮᓇᐅᔭᖃᒃᑲᐃᓂᕐᒥᒃ ᑐᓴᕐᕕᒋᒐᓱᐊᕐᓗᒋᑦ ᖁᖅᓗᖅᑐᖅᒥᐅᑦ. 
 
ᐱᖁᔨᕗᖔᕈᑦ 
ᐱᒋᐊᕐᑎᑕᐅᕗᖅ ᐃᒫᑦ ᑲᑎᒪᔩᑦ ᐊᑐᓕᖁᔨᓗᑎᒃ ᐆᒪᔪᓕᕆᔨᕐᔪᐊᓂ ᐃᖅᑲᓇᐃᔭᕐᑎ ᖁᖅᓗᖅᑐᖅᒨᖁᓪᓗᒍ ᔪᓚᐃ 25-
29, 2011 ᑲᑎᒪᖃᑎᒋᒋᐊᕐᑐᕐᓗᒋᑦ ᖁᖅᓗᖅᑐᖅᒥ ᐊᖑᓂᐊᑏᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ ᑎᒥᖏᑦ ᐊᒻᒪᓗ 
ᑭᒃᑯᑐᐃᓐᓇᐃᑦ ᑐᓴᕐᕕᒋᒐᓱᐊᕐᓗᒋᑦ ᐱᓪᓗᒋᑦ ᑐᒃᑐᓂᒃ ᐊᐅᓚᑦᓯᓂᕐᒧᑦ ᐸᕐᓇᒍᑏᑦ.  ᐱᖁᔨᕗᖔᕈᑦ RM002-2011-03 
 
  



d)  ᐊᓪᓚᖖᒍᐊᓂᒃ ᑐᓴᕈᑎᖃᕋᓱᐊᕐᓂᖅ ᐊᒻᒪᓗ ᓯᕗᒧᑉᐸᓪᓕᐊᒍᑏᑦ 
 

ᐆᒪᔪᓕᕆᔨᕐᔪᐊᓂ ᐃᖅᑲᓇᐃᔭᕐᑎ ᓇᓗᓇᐃᔭᐃᓚᐅᕐᐳᑦ ᖃᓄᐃᓐᓂᒥᓂᖏᓐᓂᒃ ᒫᓐᓇᕈᓗᒃ ᓄᓇᓕᓐᓂᒃ 
ᑐᓴᕐᕕᖃᕋᓱᐊᕐᓃᑦ ᐱᓪᓗᒋᑦ ᐃᒪᕐᒥᐅᑕᓕᕆᔩᑦ ᖃᐅᔨᓴᕐᑎᒻᒪᕆᖏᑕ ᐅᖃᐅᔾᔨᒋᐊᕈᑎᖏᑦ ᐱᓪᓗᒋᑦ ᐊᓪᓚᖖᒍᐊᑦ, ᐊᒻᒪᓗ 
ᐃᒪᕐᒥᐅᑕᓕᕆᔩᑦ ᐃᑉᐱᒋᔭᖏᑦ ᐊᑖᒍᑦ CITES.  ᑲᑎᒪᔩᑦ ᐅᓂᒃᑳᕐᕕᐅᓚᐅᕐᒥᔪᑦ ᐱᓪᓗᒋᑦ ᐱᓕᕆᐊᖑᒋᐊᖃᓕᕐᑐᑦ 
ᑕᒪᒃᑭᓐᓄᑦ ᐃᒪᕐᒥᐅᑕᓕᕆᔨᓄᑦ ᐊᒻᒪᓗ ᐆᒪᔪᓕᕆᔨᕐᔪᐊᓄᑦ ᐱᓗᒋᑦ ᑭᐅᔾᔪᑏᑦ ᑖᒃᑯᓇᖖᒐᑦ ᑐᓴᕐᕕᖃᕋᓱᐊᕐᓂᕐᓂᒃ. 
 

e)  ACCWM – ᑎᑎᖅᑲᑦ ᑐᑭᓯᒪᖃᑎᒌᒍᑏᑦ 
 

ᑖᓐᓇ ᑲᒪᒋᔭᑦᓴᖅ ᐅᖓᒡᕙᕆᐊᕐᑕᐅᓚᐅᕐᑐᖅ ᓰᑎᒻᐱᕆᒥ ᑲᑎᒪᓂᕐᒧᑦ. 
 

f)  ᓇᓄᕐᓂᒃ ᐱᓗᐊᑦᑕᐃᓕᓂᕐᒧᑦ ᑲᒪᔾᔪᑏᑦ 
 

ᐆᒪᔪᓕᕆᔨᕐᔪᐊᑦ ᐃᖅᑲᓇᐃᔭᕐᑎᖓ ᑐᓴᕐᑎᑦᓯᓚᐅᕐᐳᖅ ᑲᑎᒪᔨᓂᒃ ᑖᒃᑯᐊ ᐱᓗᐊᑦᑕᐃᓕᓂᕐᒧᑦ ᑲᒪᔾᔪᑏᑦ ᓱᓕ 
ᐱᔭᕇᕐᓯᒪᖖᒋᒻᒪᑕ, ᑭᓯᐊᓂ ᐊᑎᓕᐅᕐᕕᐅᓕᕐᐸᑕ ᖁᕕᐊᓱᒍᑦ ᐸᕐᓇᑕᐅᒻᒪᑦ ᐅᑦᑑᐱᕆᒧᑦ. 
 

g)  ᕿᒥᒡᕈᓂᖅ ᐊᕐᕕᖅᓂᒃ ᑲᑎᑦᑐᒋᑦ ᐊᔪᖖᒋᑕᑦ ᐊᖑᓇᓱᒃᑕᐅᓂᕐᒥᒃ 
 

ᐆᒪᔪᓕᕆᔨᕐᔪᐊᓂ ᐃᖅᑲᓇᐃᔭᕐᑎ ᑐᓂᓯᓚᐅᕐᐳᖅ ᑲᑎᒪᔨᓄᑦ ᖃᓄᐃᓯᒪᓂᖓᓂᒃ ᐅᓪᓗᒥ ᑲᒪᒋᔭᐅᒋᐊᖃᕐᑐᑦ 
ᕿᒥᒡᕈᓗᒋᑦ ᑲᑎᑦᑐᒋᑦ ᐊᔪᖖᒋᑕᑦ ᐊᖑᓇᓱᒃᑕᐅᓂᕐᒥᒃ (ᐊᖑᓇᓱᒃᑕᐅᒍᓐᓇᕐᑐᑦ) ᐊᕐᕖᑦ ᑭᖑᕐᖓᒍᑦ 2011 
ᐊᖑᓇᓱᓐᓇᐅᑉ, ᐊᒻᒪᓗ ᑲᑎᒪᔨᓂᒃ ᐃᓱᒪᒋᔭᖃᖁᔨᓪᓗᓂ ᐅᑯᓂᖓ ᑲᒪᒋᒋᐊᓕᓐᓂᒃ: 

• ᑐᓴᕐᑎᓪᓗᒋᑦ ᐃᓘᓐᓇᑎᒃ ᐊᐅᓚᑦᓯᖃᑕᐅᔪᑦ ᓇᓪᓕᐊᑐᐃᓐᓇᖅ ᑐᓂᓯᒍᒪᒻᒪᖔᑕ ᑐᑦᓯᕋᐅᒻᒥᒃ ᐃᓱᒪᓕᐅᕈᒻᒧᑦ 
ᕿᒥᒡᕈᓗᒋᑦ ᐊᖑᓇᓱᒃᑕᐅᒍᓐᓇᕐᑐᑦ ᐊᒻᒪᓗ ᐊᑕᔪᑦ ᐊᖑᓇᓱᓐᓂᒃᒧᑦ ᒪᓕᒐᑦ ᐊᕐᕕᖅᓂᒃ. 

• ᐊᑐᕐᓗᒍ ᑭᒃᑯᓕᒫᓂᒃ ᓈᓚᑦᑎᑦᓯᓂᖅ ᑏᓯᒻᐱᕆᒥ ᑲᑎᒪᓂᕐᒥ ᑲᒪᒋᒃᑲᓂᕐᓗᒋᑦ ᐊᖑᓇᓱᒃᑕᐅᒍᓐᓇᕐᑐᑦ 
ᑲᓇᓐᓇᖓᓂ ᑲᓇᑕᐅᑉ-ᐱᖓᓐᓇᖓᓂ ᑲᓛᖠᑦ ᓄᓈᑕ ᐊᕐᕖᑦ, ᐊᒻᒪᓗ ᐊᖑᓇᓱᓐᓂᕐᒧᑦ ᒪᓕᒐᑦ ᐱᔾᔪᑎᖃᕐᑐᑦ 
ᐊᐅᓚᑦᓯᓂᕐᒧᑦ ᐊᒻᒪᓘᓐᓃᑦ ᐊᖑᓇᓱᓐᓂᕐᒧᑦ ᐊᕐᕕᖅᓂᒃ ᓄᓇᕗᑦᒥ ᓄᓇᖁᑎᑖᖑᓯᒪᔫᑉ ᓇᓛᓂ. 

 
11. ᐊᓯᖏᑦ ᐅᓂᒃᑳᑦ 

ᓄᓇᕗᑦᒥ ᑭᓱᑐᐃᓐᓇᕐᓂᒃ ᖃᐅᔨᒪᒐᓱᐊᕐᓂᕐᒧᑦ ᐸᕐᓇᒍᑦ (NGMP) 
 

ᓄᓇᕗᑦᒥ ᑭᓱᑐᐃᓐᓇᕐᓂᒃ ᖃᐅᔨᒪᒐᓱᐊᕐᓂᕐᒧᑦ ᐸᕐᓇᒍᑎᓂ ᐃᖅᑲᓇᐃᔭᕐᑎ ᓇᓗᓇᐃᔭᐃᓚᐅᕐᑐᖅ ᐃᓱᒪᒋᔭᒥᒃ ᐊᒻᒪᓗ 
ᐊᖏᓂᖓᓂᒃ ᐅᑯᐊ NGMP, ᓇᓗᓇᐃᕐᓯᒋᐊᕐᑐᓂ ᐃᓱᒫᓗᒋᔭᖃᕋᒥᒃ ᖃᐅᔨᒪᒐᓱᐊᕐᓂᕐᒥᒃ, ᖃᐅᔨᓴᕐᓂᐅᖏᑦᑐᒥᒃ.  
ᑲᑎᒪᔨᐅᖃᑕᑦ ᑐᓴᕐᑎᑕᐅᓚᐅᕐᑐᑦ ᐆᒪᔪᓕᕆᔨᕐᔪᐊᑦ ᑭᒡᒐᖃᕐᒪᑕ ᐅᕙᓂ NGMP ᑲᑎᒪᔨᕋᓛᓂ ᐅᑯᓅᓇ ᓄᓇᕗᑦᒥ 
ᐸᕐᓇᐃᔩᑦ ᑲᑎᒪᔨᕐᔪᐊᑦ (ᐸᕐᓇᐃᔩᑦ), ᑕᐃᒪ ᖃᓄᑐᐃᓐᓇᖅ ᐃᓱᒫᓗᒍᑏᑦ ᑐᓂᔭᐅᒋᐊᖃᕐᑐᑦ ᐸᕐᓇᐃᔨᓄᑦ. 
 
12. ᐅᓪᓗᖓ ᐊᒻᒪᓗ ᓇᒦᓐᓂᖓ ᑭᖑᓪᓕᕐᒥᒃ ᑲᑎᒪᓂᐅᑉ 
 
ᐃᓱᒪᓕᐅᓚᐅᕐᑐᑦ ᑭᖑᓪᓕᕐᒥᒃ ᓇᓪᓕᐅᓯᒪᔪᒥᒃ ᑲᑎᒪᓂᖓᑦ ᐆᒪᔪᓕᕆᔨᕐᔪᐊᑦ ᐱᑕᖃᓛᕐᒪᑦ ᑭᖑᓪᓕᕐᒥ ᐱᓇᓱᐊᕈᓯᖓᓂ 
ᓰᑎᒻᐱᕆ 2011, ᓇᒦᓐᓂᖓ ᖃᐅᔨᔭᐅᓂᐊᕐᑐᓂ ᐱᓪᓗᒋᑦ ᓇᓪᓕᐊᒃ ᓄᓇᓖᑦ ᐱᑕᖃᒃᑲᐃᒍᓐᓇᕐᒪᖔᑕ 
ᐱᑕᖃᕆᐊᓕᓐᓂᒃ ᑐᔪᕐᒥᕕᓐᓂᒃ ᐊᒻᒪᓗ ᑲᑎᒪᕕᑦᓴᒥᒃ. 
 
13. ᓄᖅᑲᕐᑐᑦ 
 
ᐱᒋᐊᕐᑎᑕᐅᕗᖅ ᐃᒫᒃ ᑲᑎᒪᔩᑦ ᓄᖅᑲᕐᓗᑎᒃ ᑲᑎᒪᓂᕐᒥᒃ RM002-2011.  ᐱᖁᔨᕗᖔᕈᑦ RM002-2011-04 



ᓇᓪᓕᐅᓯᒪᔪᒥᒃ ᑲᑎᒪᓂᖅ RM002-2011 ᐱᖁᔨᕗᖔᕈᑏᑦ 
 

ᐱᖁᔨᕗᖔᕈᑦ RM002-2011-01:  ᐱᒋᐊᕐᑎᑕᐅᕗᖅ ᐃᒫᒃ ᑲᑎᒪᔩᑦ ᐊᖏᕈᒪᓪᓗᑎᒃ ᑲᑎᒪᔾᔪᑎᑦᓴᓂᒃ ᑕᐃᒫᒃ 
ᑎᑎᕋᕐᓯᒪᒻᒪᑕ. 
 
 ᐱᒋᐊᕐᑎᑦᓯᔪᖅ:  ᒫᓇᓯ ᐊᐅᓪᓚᕿᐊᖅ  ᐊᐃᑉᐲᔪᖅ:  ᐲᑕ ᐊᕙ 
 ᑲᔪᓯᔪᖅ      ᐅᓪᓗᖓ:  ᔫᓂ 14, 2014 
 
ᐱᖁᔨᕗᖔᕈᑦ RM002-2011-02:  ᐱᒋᐊᕐᑎᑕᐅᕗᖅ ᐃᒫᒃ ᑲᑎᒪᔩᑦ ᓇᑦᓯᐅᔾᔨᓗᑎᒃ ᑎᑎᖅᑲᓂᒃ ᐃᑲᔪᕈᑎᓂᒃ 
ᐅᑭᐅᕐᑕᕐᑐᒥ ᑭᖑᑉᐸᓐᓂᒃ ᖃᐅᔨᓴᕐᑏᑦ ᖃᐅᔨᓴᕐᓂᖏᓐᓄᑦ ᐊᒡᒋᕐᑐᓂ ᐱᖓᓱᓂ ᐊᒡᕌᒍᓂ, ᐃᒪᐃᑉᐸᑦ ᐊᖏᕐᑕᐅᑉᐸᑕ 
ᐅᑯᓇᖖᒐᑦ ᓄᓇᕗᑦ ᑐᖖᒐᕕᒃ ᑎᒥᖓᑦ ᐊᒻᒪᓗ ᕿᑭᖅᑖᓗᒃᒥ ᐃᖃᓗᓕᕆᓂᕐᒧᑦ ᑲᑐᔾᔨᖃᑎᒌᑦ, ᐊᒻᒪᓗ ᐃᒪᐃᑉᐸᑦ ᐅᑯᐊ 
ᒪᓕᒃᑕᐅᒋᐊᖃᕐᓗᑎᒃ: 

• ᐃᒫᒃ ᐱᑕᖃᕋᔪᑦᑐᑦ ᓈᓴᐃᓂᐅᑉ ᐋᕿᑦᓯᒪᓂᖏᑦ, ᑕᐃᒫᒃ ᐊᑐᕐᑕᐅᓯᒪᒻᒪᑕ ᓯᕗᓪᓕᕐᓂ ᐱᖓᓲᔪᕐᑐᓂ ᐊᒡᕌᒍᓂ, 
ᐊᓯᔾᔨᖏᓪᓗᒋᑦ ᑕᒫᓂ ᐊᒡᒋᕐᑐᓂ ᐱᖓᓱᓂ ᐊᒡᕌᒍᓂ ᓈᓴᐃᓂᕐᒥ. 

• ᐃᒫᒃ ᐊᔪᖖᒋᒍᑦ ᓈᓴᐃᓂᕐᒥ ᑐᑭᓯᓇᑦᓯᐊᕐᑐᒥᒃ ᐅᖃᕐᓯᒪᓗᓂ ᐱᑕᖃᖖᒋᒋᐊᖓ ᖃᐅᔨᒪᓇᕐᑐᒥᒃ ᐊᑕᓕᕐᑐᒥᒃ 
ᓇᓪᓕᐊᓐᓄᑐᐃᓐᓇᖅ ᐅᒥᐊᕐᔪᐊᒧᑦ ᐅᕝᕙᓘᓐᓃᑦ ᐃᖃᓗᓐᓂᐊᕐᑎᓄᑦ ᐱᖃᑕᐅᔪᓄᑦ ᖃᐅᔨᓴᕐᓂᕐᒥ. 

• ᐃᒫᒃ ᑭᒡᒐᖓᑦ ᐅᑯᐊ ᑲᓇᓐᓇᖓᓂ ᐅᑭᐅᕐᑕᕐᑑᑉ (ᐃᖃᓗᓐᓂ ᐊᓪᓚᒡᕕᒃ) ᐃᒪᕐᒥᐅᑕᓕᕆᔩᑦ ᑲᔪᓯᓗᓂ 
ᑎᒃᑯᐊᕐᑕᐅᒪᓂᕐᒥᒃ ᐃᓚᐅᓗᓂ ᐅᑭᐅᕐᑕᕐᑐᒥ ᑭᖑᑉᐸᓐᓂᒃ ᖃᐅᔨᓴᕐᑎᓄᑦ. 

• ᐃᒫᒃ ᓄᓇᕗᑦ ᑭᒡᒐᖓᑦ (ᐃᖃᓗᓐᓂᐊᕐᑏᑦ ᐅᕝᕙᓘᓐᓃᑦ ᒐᕙᒪᒃᑯᑦ) ᑎᒃᑯᐊᕐᑕᐅᒪᐃᓐᓇᕐᓗᑎᒃ ᐃᓚᐅᓂᕐᒥᒃ 
ᐅᑭᐅᕐᑕᕐᑐᒥ ᑭᖑᑉᐸᓐᓂᒃ ᖃᐅᔨᓴᕐᑎᓄᑦ. 

 
 ᐱᒋᐊᕐᑎᑦᓯᔪᖅ:  ᕋᐃᒪᓐ ᓂᖏᐅᑦᓯᐊᖅ  ᐊᐃᑉᐲᔪᖅ:  ᒫᓇᓯ ᐊᐅᓪᓚᕿᐊᖅ 
 ᑲᔪᓯᔪᖅ      ᐅᓪᓗᖓ:  ᔫᓂ 14, 2014 
 
ᐱᖁᔨᕗᖔᕈᑦ RM002-2011-03:  ᐱᒋᐊᕐᑎᑕᐅᕗᖅ ᐃᒫᑦ ᑲᑎᒪᔩᑦ ᐊᑐᓕᖁᔨᓗᑎᒃ ᐆᒪᔪᓕᕆᔨᕐᔪᐊᓂ ᐃᖅᑲᓇᐃᔭᕐᑎ 
ᖁᖅᓗᖅᑐᖅᒨᖁᓪᓗᒍ ᔪᓚᐃ 25-29, 2011 ᑲᑎᒪᖃᑎᒋᒋᐊᕐᑐᕐᓗᒋᑦ ᖁᖅᓗᖅᑐᖅᒥ ᐊᖑᓂᐊᑏᑦ ᐊᒻᒪᓗ 
ᒥᑭᒋᐊᕐᓂᐊᕐᑏᑦ ᑎᒥᖏᑦ ᐊᒻᒪᓗ ᑭᒃᑯᑐᐃᓐᓇᐃᑦ ᑐᓴᕐᕕᒋᒐᓱᐊᕐᓗᒋᑦ ᐱᓪᓗᒋᑦ ᑐᒃᑐᓂᒃ ᐊᐅᓚᑦᓯᓂᕐᒧᑦ ᐸᕐᓇᒍᑏᑦ. 
 
 ᐱᒋᐊᕐᑎᑦᓯᔪᖅ:  ᕋᐃᒪᓐ ᓂᖏᐅᑦᓯᐊᖅ  ᐊᐃᑉᐲᔪᖅ:  ᒫᓇᓯ ᐊᐅᓪᓚᕿᐊᖅ 
 ᑲᔪᓯᔪᖅ      ᐅᓪᓗᖓ:  ᔫᓂ 14, 2014 
 
ᐱᖁᔨᕗᖔᕈᑦ RM002-2011-04:  ᐱᒋᐊᕐᑎᑕᐅᕗᖅ ᐃᒫᒃ ᑲᑎᒪᔩᑦ ᓄᖅᑲᕐᓗᑎᒃ ᑲᑎᒪᓂᕐᒥᒃ RM002-2011. 
 

ᐱᒋᐊᕐᑎᑦᓯᔪᖅ:  ᒫᓇᓯ ᐊᐅᓪᓚᕿᐊᖅ  ᐊᐃᑉᐲᔪᖅ:  ᐲᑕ ᖃᔫᑎᓐᓄᐊᖅ 
ᑲᔪᓯᔪᖅ      ᐅᓪᓗᖓ:  ᔫᓂ 14, 2014 

